Абтаhан үгэнүүдэй зүб бэшэлгэ. Буряадаар бэшэгдэдэг абтаhан үгэнүүд. 
Ондоо хэлэнγγдhээ буряад хэлэндэ ороhон γгэнγγдые абтаhан γгэнγγд гэдэг. Жэшээнь: литература, интернет, Росси, Москва г.м. 
Абтаhан γгэнγγдые гол тγлэб гурбан янзаар бэшэдэг: нэгэ заримыень буряадаар, нγгөө заримыень ородоор, гурбадахи бγлэг γгэнγγдэй ганса hγγлэйнь аялганиие буряадшалжа бэшэдэг. 
Буряадаар бэшэгдэдэг абтаhан γгэнγγд
1. Yнинhөө хойшо буряад хэлэндэ абтаhан, гансал буряадаар хэлэгдэдэг болоhон γгэнγγдые буряадаар бэшэдэг: амбаар, хартаабха,  пулаад, хилээмэн, hолоомо, боошхо г.м. 
2. Буряадай дунда γнинhөө хойшо буряадаар нэрлэгдэдэг болоhон орон нютагай, хото тосхоной, хада уулын, гол мγрэнэй нэрэнγγдые буряадаар бэшэдэг: Китай - Хитад, Тибет -Тγбэд, Чита - Шэтэ, Ганг – Ганга (мγрэн) г.м. 
Зγгөөр хото тосхонуудай нэрын -ск залгабаритай hаань, ородоор бэшэдэг: Иркутск, Хоринск, Ангарск г.м. 
3.Ородоор бэшэхэдээ, буряад γгэнγγдтэ адли тγхэлтэй болошодог γгэнγγдые бэшэг дээрэ илгаруулхын тула сохилтотой аялганииень удаан аялганаар тэмдэглэдэг: база - бааза, хор - хоор, сад - саад, эрэ - ээрэ, Урал - Ураал г.м. 
 S1.  Уншагты. Буулгажа бэшэхэдээ, буряадаар бэшэгдэдэг абтаhан γгэнγγд доогуур зурагты.
 Стол дээрэ хара, сагаан хилээмэтэй обогор табаг табяатай, тоhо саахаршье дγγрэн байна. – Хатанхай, хуушан хилээмэн лэ,- гэжэрхёод, шэнэ саб сагаан халаашаhаа абажа эдеэд, γлөөhэн булангаа γнөөхи хγнэг уруугаа хаяжархиба.   Эртын ешмээн хуугайлхаал байна. Yглөөгγγр Yлзытэ γбгэн Жалсарайгаа абаад, таряанай тоог дээрэ хγнγγдые абаашаха машинада hууба.  Энэ сагаан хилээмэн болоод, бγхы арад зониие садхаадаг шэниисэ ургажа байна гээшэ. Энэ хоолос гээшэ. Хаана хоолос хараа hэмши?  Энэ hолоомо эшэнь гээшэ. 
Ц. Номтоев
	 Ямар зохёолhооб? Гол бодолыень элирүүлэгты.
[bookmark: _GoBack]S2. Абтаhан γгэнγγдые буряадшалжа болохыень буряадаар бэшэхэ, болохогγйень ородоор бэшэхэ. Юундэ тиигэжэ бэшэгдэнэб гэжэ тайлбарилха. 
Амур, Пекин, Индия, Гусиноозёрск, Мурманск,  баян, зал, пар, сало, сахар, улица, колос,  шар, пшеница, ярица, ячмень, гол.  


